
Дәрескә сугыш чоры балалары һәм ветераннар чакырыла.

Дәрес- чараның барышы.

I. Укытучының кереш сүзе.

· Сугышның  мин ни икәнен беләм,

Кан ул, ут ул, үлем, яралар.

Күз яшьләре, кайгы- хәсрәт, ачлык,

Тол хатыннар, ятим балалар.







(М.Садри)

Балалар, быел халкыбыз Җиңүнең 70 еллыгын бәйрәм итә.  Нинди авыр булган ул сугыш еллары!  Әмма дә ләкин халкыбыз түзгән, җаны-тәне белән дошманны  җиңәргә теләгән.

Сугыш... Нинди авыр, каһәрле, шомлы, куркыныч сүз бу! Ул ничә миллион кешенең гомерен өзгән, күпме баланы ятим иткән, аналарны тол калдырган...

Сугыш... Меңләгән шәһәрләр җимерелгән, җир йөзеннән гөрләп торган авыллар юкка чыккан, шау чәчәккә күмелгән бакчалар янып көлгә әйләнгән.

Ул елларны ничек онытасың,-

Ил язмышы кылыч йөзендә.

Ир-егетләр китте яу кырына,

                                            Алып көче тоеп үзендә... 

Бөек Ватан сугышы чоры Совет халкы өчен зур сынау еллары булды. Сугышның беренче көннәреннән үк русы, татары, удмурты, чувашы туган иле – Ватанын сакларга күтәрелде, шуңа күрә дә бу сугыш Ватан сугышы дип атала да.1418 көн һәм төн дәвам иткән бу мәхшәрдә Ватандашларыбыз җиңүче булып кайтты. Алар илебезне генә түгел, бөтен дөньяны фашизм коллыгыннан коткарды. Сугыш авырлыгын бөтен ил, бөтен халык белән бердәм күтәргәнгә генә җиңү таңын күрергә насыйп булды.

70 ел үтсә дә, сугыш китергән тирән хәсрәт, күңел ярасы онытылмый. Күпме сабый әтисез, күпме ана баласыз, күпме кызлар, күпме хатыннар тол калды ул елларда. Әле хәзер дә алар югалткан кешеләрен көтеп яшиләр.

Еллар үтү белән күп вакыйгалар хәтердән җуела. Әмма без тарихтагы кайгылы көннәрне онытырга тиеш түгелбез.

Солдат сугышны сайламый. Ул сугышны игълан да итми. Ул бары тик, биргән антына һәм хәрби бурычына тугрылыклы булып, халык һәм Ватан исеменнән бирелгән боерыкны гына үти.

Аның каһарманлыгы, батырлыгы, Ватанга ихтирамы һәм мәхәббәте нәкъ менә шунда күренә.

Менә шундый батырлар – каһарманнар турында булыр бүген безнең сүзебез (дәрес чарабыз). Безнең дәрес-чарабыздагы әйтелгән сүзләребез Ватаныбызның канга туймас фашистлардан саклап үз-үзләренең гомерләрен җәлләмәгән каһарман-геройларыбызга салют булып яңгырасын.

2. Укучылар, сез сугыш турында ниләр беләсез? (Китаплар уку, кинофильмнар караулары, музейда булулары турында әйтәләр).

3. Сугыш чоры балаларына һәм ветераннарга сүз бирелә.

II. Укытучы  

Сезгә, Ватаныбыз каһарманнары: исәннәре, үлгәннәре, исемлеләре, исемсезләренә багышлана бу дәрес-чарабыз.

                                    Татарча бию.

(Болында яшьләр күңел ача,  бию беткәндә “Священная война” җыры куела, Левитанның сугыш башлануын игълан итүе ишетелә).

22 июнь... Таң атып килә. Гүзәл авыллар, шәһәрләр тыныч йокыда. Әниләрнең җылы куенында, тәмле төшләр күреп нәни сабыйлар изрәп йоклыйлар.

 Шул вакытта канга туймас фашист этләре безнең чикне бозып авылларны, шәһәрләрне үлем утына тоттылар. Бөек Ватан сугышы башланды.

Берни белми изрәп йоклаган сабыйлар зәңгәр күккә карап хәрәкәтсез калдылар. Зәңгәр күкне канлы корым каплады. Аяусыз сугыш башланды.

     Бер кайтырбыз, диеп киткән юлдан

                                       Күпләр илгә кире кайтмады.

                                       Алар өчен бары җилләр генә

               Ачып-ябып йөрде капканы.

Җыр.,,Солдатлар” Ф.Әхмәдиев көе,

                               Р.Әхмәтҗанов сүзләре.

 Без бу сугыш турында бик күп китаплар, шигырьләр укыдык. Без сезнең белән “Безгә сугыш кирәкми” дигән темага иншалар яздык, рәсемнәр ясадык. Хәзер шулар белән мин сезне таныштырып үтәм (укыла).

Балаларның рәсемнәре буенча әңгәмә оештырыла.

Укытучы: Балалар, сезнең гаиләдән бу сугышта катнашкан кешеләр булганмы? Алар турында ниләр беләсез?

                        Сценка – балалар утырып сөйләшә.
                 (Балалар түгәрәкләнеп утыралар да , үзара сөйләшәләр). 
                                               ( Пәрдә ачыла) .
- Бүген минем әтием сугышка китте.

- Ә минеке кичә үк китте инде.

-Минем абыем күптәнннән армиядә инде.

- Минем апам да анда шәфкать туташы.

-Минем әтием күптән сугышта, нишләптер һаман хаты килми.Нишләп язмыйдыр ул?Вакыты юкмы икән?Гәҗитләрдән укып торабыз инде.Калининград фронтында бик каты сугышлар бара икән.Әй, хат түгелдер шул аларның уенда.

(шулвакыт Азатның сеңлесе йөгереп керә.Кулында өчпочмаклы хат.)

· Абый. Син кайда кил әле тизрәк. ( Азат йөгерә , хатны алмакчы була)

· Абыем, бу хатны  әле генә хат ташучы алып килде, мә укып кара әле....мә әле...Мин укый алмыйм.

· Нишләптер бу хат әти кулы белән язылмаган. 
(Азат ача һәм укый.)

                                 Сәлам, фронттан!

Азат энем, сезнең хатны алып укыдым.Сез анда әтиегезгә зур уңышлар телисез, аның сезгә еш хат язуын үтенәсез. Энем Азат, гафу итегез, әтиегез башка сезгә үз кулы белән хат яза алмый инде, ул бу аяусыз сугышта ,солдат бурычын үтәгәндә, һәлак булды.Без сезгә сүз бирәбез,аның үлеме өчен фашистлардан үч алачакбыз.
· Әти!Әтием! Син хәзер бөтенләй юкмы икәнни?Юк, ышанмыйм, ышанмыйм мин моңа.Әтием! Син исән, исән!

· Менә икән эш нәрсәдә әтием!Менә ни өчен озак язмагансың икән... Хәзер синнән бервакытта да хат килмәсме икәнни безгә. Ә  без әнием белән синнән хатлар көткән идек, көткән идек...
                         ( пәрдә ябыла) 
Бөек Ватан сугышы елларында Татарстанның курку белмәс батыр уллары, башка ил халыклары белән беррәттән, Ватанны саклауга күтәрелделәр. Үз гәүдәләре белән амбразурага каплаучылар саны бер Татарстанда гына да егермеләп! Аларның исемнәре тарих битләрендә алтын хәрефләр белән язылды.

          Туган ил хакына, туган җир хакына

                                        Мусалар башларын салдылар.

                Без илдә үссен дип, Иделдә йөзсен дип,

                                         Мәңгегә чит илдә калдылар.

Патриот шагыйрь Муса Җәлил һәм аның көрәштәшләренең исемен бөтен дөнья халкы белә. Аның туган җиргә, Ватанга мәхәббәт, дошманга нәфрәт белән сугарылган шигырьләр җыентыгы – “Моабит дәфтәрләре” – һәрберебезгә таныш. Без Муса Җәлилнең бик күп  шигырьләрен беләбез, аның сүзләренә язылган җырларын яратып җырлыйбыз.
              (Муса Җәлил шигырьләре, җырлары башкарыла).

Сугышта солдат гомере

 Була, диләр, бик кыска.

   Ышанмагыз, дөрес түгел:

                                                 Солдат үлми сугышта.

                             “Солдатта булган диләр” җыры. 

Фашист илбасарлары тарафыннан 1710 шәһәр һәм поселог, 70 меңнән артык авыл, 32 меңгә якын промышленность предприятиесе, 65 мең тимер юл җимерелде.Бу сугышта халкымның кулы белән корылган барлык завод – фабрикалар, шахталар, кырлар кара күмергә әйләнде...

                                 ,,Саубуллашу “ күренеше
18 яше тулмаган кызларыбызны да бу сугыш читләтеп үтми. Аларга да сугышның ачысын татырга туры килә.

Әни . Җибәрмим,җибәрмим,җибәрмим булгач, җибәрмим мин сине сугышка. Син ни сөйләгәнеңне үзең ишетәсеңме, кызым, җаным!

Кыз.Әнием, әнием, ничек инде.Аңла мине....

Әни. Син...мине шундый авыр вакытта ташлыйсыңмы?Синнән нинди солдат чыксын, кара әле үзеңне көзгедән!

Кыз. Әнием, син үзең бит, без бу илнең вәкилләре – гражданнары илебезне  саклау безнең һәрберебезнең изге бурычы дигән идең бит.
Әни.Әйе, әйткән идем, мин бит әйтмәдем димим.

Кыз.Әнием, илебез куркыныч астындашушы авыр вакытта да илебезне сакларга басмасак, кем саклар соң аны? Җиңү барыбыз өчен дә кирәк.(Әнисе утыра, елый.)

Әни.Кызым, тагын бер тапкыр әйбәтләп уйла әле, бәлки, кире уйларсың.

Кыз.Әнием, икеләнмә, борчылма, мин  исән – сау кайтачакмын.Туган илемне , сине өзелем яратуым хакына кайтачакмын.!!! Көт әнием, сау бул .
Укытучы: 

Бер кайтмасак, бер кайтырбыз дип китсәләр дә күпме солдат туган туфрагын күрү бәхетенә ирешә алмады. Алар еракта мәңгелек йокыга талдылар. Туган Ватаны, туган җирләре өчен башларын салган бу батырларны онытырга безнең хакыбыз юк. Алар безнең белән, безнең арада.

Югалтулар алып килде сугыш,

    Күпме дуслар кайтмый калдылар.

       Шул дусларның йокыларын саклап

                                        Ак каеннар моңсу шаулыйлар.

Безнең якты киләчәгебез, сабыйларның тыныч йокысы өчен башларын салган авылдашларыбызны, Ватандашларыбызны зур хөрмәт белән искә алыйк.

                                            Тын кал, иптәш!

     Зур сынаулы еллар килгән чакта

  Беленә икән кемнең – кемлеге.

Бер минутлык тынлык белән

Искә алыйк бүген без сезне.

 (бер минутлык тыңлык)

Сугыш ялкыны безнең дөньяны

                                          Чолгап алмасын яңадан.

                                          Сакла, сакла тынычлыкны,

 Дан тынычлыкка, дан, дан, дан!

Сугышлар бүген дә дәвам итә. Күпме япь-яшь егет Чечня җирендә ятып калды. Меңләгән ата-ана газиз улларын югалтты. Якты дөньяның һәр таңына сөенеп яшәргә дә яшәргә тиеш булган күпме сөлектәй егетне сугыш алып китте.

           
Мин зиратка керәм

Алда – каберләр

     Берәү, икәү, өчәү... егерме...

                         Тукта, кызыл йолдыз куелганы

                  Солдат каберлеге түгелме?

Еллар уза, дөньяга яңа буыннар килә. Әмма канкойгыч сугышлар турында онытырга беребезнең дә хакыбыз юк. Азатлык өчен көрәштә гомерләре өзелгән батырларның истәлеген кадерләп саклыйк. Аларның исеме, онытылмас эшләре, якты маяк булып, буыннардан буыннарга күчсен! Каберләргә, һәйкәлләргә сукмак өзелмәсен. Тыныч йоклагыз батырлар!
   Шактый еллар утте инде

Бабаемның вафатына.

       Юксынганда мин еш кына

                                 Медальләрен һәм хатларын алам кулыма.

Бабамның истәлекләрен

 Ул медальләр сөйли әнә.

    Бабам үткән юллар буйлап

                                                 Сәяхәт кылам янә.

   Дәшәбез сезгә, өлкәннәр,

Без – дөнья балалары!

Балаларның сарылары,

                                                 Аклары, каралары.

Әрни әле сугышлардан

Калган җир яралары –

Төзәлсен иске яралар,

                                                  Булмасын яңалары.

        Сез “чәчәкләр” дисез безне –

                                                 Аларны сулдырмагыз!

          Сез бит көчле – сугышларны

                                                 Моннан соң булдырмагыз!

            



   Кояшлы булырга тиеш

   Безнең һәрбер иртәбез.

      Без сездән Тынычлык белән

   Бәхет таләп итәбез.

                                               Җыр “Кояшлы ил”

Укытучы: Чыннан да, балалар, быел безнең өчен зур бәйрәм – Җиңүгә 70 ел. Безнең буын сугыш күрмәде. Моннан да зур бәхет бармы икән?!

9 май 1945 ел. Илебезнең башкаласы Мәскәүдә тантаналы төстә җиңү салюты яңгырады. Бөек Ватан сугышы тәмам. Фашистлар җиңелде.

                                          Искә ала бүген Ватаныбыз

Шаулап үткән көрәш елларын.

Данлый, зурлый һәм хөрмәтли

Курку белмәс батыр улларын.

Дан сезгә дан, курку белмәс Ватаныбыз уллары һәм кызлары! 

Тиздән бәйрәм – 9 май – Җиңү бәйрәме. 4 ел буена сугыш газапларын кичергән илебезгә тынычлык китергән беренче көн! Һәр ел саен без бу көнне шатланып, моңаеп һәм зур дулкынлану белән бәйрәм итәбез. Бөек Ватан сугышының дәһшәтле еллары ерагая барса да, кешеләр күңелендәге җәрәхәтләр, яралар һаман да төзәлми. Шуңа күрә бу бәйрәм – сагышлы да моңсу да. 

Бервакытта да җирдә сугышлар, кан коюлар булмасын иде. Сез гел шулай бәхетле елмаеп, тынычлыкта үзара дус-тату булып үсегез, үзегез тынычлыкны яклаучылар, чын кешеләр булып яшәгез. Дөньялар имин, тыныч булсын!

                                “Һәрвакыт булсын кояш!”

(дигән җыр астында балалар шарлар һәм чәчәкләр тотып бииләр. Бию ахырында ветераннарга үзләре әзерләгән бүләкләрен тапшыралар.)

Дәрес-чара тәмамлана.

